
Annotation. This article presents, for the first time, information on the species of true shield bugs distributed 
in the Kashkadarya region and their ecological groupings. The study also highlights research findings on the 
oligophagous species Neottiglossa leporina, the monophagous species Chlorochroa pinicola and the polyphagous 
species Halyomorpha halys. 

 
Dunyo miqyosida sodir bo‘layotgan iqlim o‘zgarishlari, inson populyasiyaning ko‘payib borishi va natijada 

tabiiy ekotizimlarning kuchli o‘zlashtirilishi hasharotlar bioxilma-xilligiga salbiy ta’sir ko‘rsatmoqda. Ayniqsa, 
Qashqadaryo hududida o‘tgan 100 yillikda amalga oshirilgan keng qamrovli o‘zgartirishlar, antropogen xududlarning 
kengayishi, qishloq ho‘jaligi ekinlari sifatida tabiiy maydonlarning o‘zlashtirilishi va ekinzorlarning kengayishi 
zararkunanda hasharotlar va kasalliklarning ta’sir ko‘lamini keskin ortib ketishiga sabab bo‘lmoqda. Shuning uchun 
ham agrotsenozlarda tarqalgan haqiqiy qalqonli qandalalarning zararli va foydali turlarini monitoring qilish, ularni 
bioekologiyasi hamda o‘simliklar bilan trofik aloqalarini o’rganish, zararli turlariga qarshi biologik va kimyoviy kurash 
chora-tadbirlarini ishlab chiqish muhim ahamiyatga egadir.  

Dunyo miqyosida qishloq xo‘jaligi ekinlariga jiddiy xavf tug‘dirayotgan  zararkunandalardan biri o‘simlik 
yarimqattiqqanotlilari (Hemiptera-Heteroptera) turkumiga kiruvchi qalqonlilar (Pentatomidae) oilasiga mansub, 
qandalalari hisoblanadi.  

Qashqadaryoda tarqalgan qalqonli qandalalarning parazit entomofaglari to‘g‘risida ma’lumotlar to‘plash hamda 
g‘alla va boshqa qishloq xo‘jalik ekinlariga zarar keltiruvchi qalqonli qandalalarga qarshi samarali parazit entomofag 
turlarini biolaboratoriyalarda ko‘paytirish texnologiyasini ishlab chiqish muhim amaliy ahamiyat kasb etadi. Qalqonli 
qandala turlari bog‘lardagi daraxtlarga, butalar, chala butalarga va hiyobonlardagi manzarali  daraxtlarga ham katta 
zarar etkazadi. Shuning uchun ham qandalalarni ilmiy asosda tadqiq etish nazariy va amaliy jihatdan katta ahamiyatga 
ega.  

Dunyo faunasida yarimqqatiqqanotlilarning 42000 turi bo‘lib, 5800 avlod, 89  oilaga mansubdir. Qalqonli 
qandalalar (Pentatomidae) Hemipter turkumining uchunchi eng katta oilasi bo‘lib, hozirgi kunda bu oilaning 800 ga 
yaqin avlodi va 5000 dan ortiq turlari fanga ma’lum [1].  

Hasharotlar turli hil oziqa manbalaridan foydalanib nasl qoldirish uchun turli hil adaptatsiyalarni vujudga 
keltiradi. Oziqa hasharotlarning yashashi uchun eng muhim ekologik omillardan biri hisoblanadi. 
Yarimqattiqqanotsimonlar ham ozuqa manbaiga turlicha ixtisoslashgan hasharotlar hisoblanadi. Shular jumlasiga 
kiradigan haqiqiy qalqonli qandalalar oligofaglar hisoblanib, ular bir vaqtning o‘zida bir necha xiloilaga mansub 
o‘simliklar bilan oziqlanadi [3, 4].    

Oligofitofag hisoblangan haqiqiy qalqonli qandalalarning imagolari bir nechta oilaga mansub o‘simliklarda 
tarqalib oziqlansada ammo, tuxumlarini lichinkalari rivojlanib yashab qolishi uchun ixtisoslashgan oilasiga mansub 
o‘simliklarga borib qo‘yadi. Masalan Neottiglossa leporina tuxumlari va lichinkalarini asosan bug‘doydoshlar oilasiga 
mansub, madaniy va begona o‘tlarga qo‘yishi tadqiqotlarimizda qayd qilindi. Haqiqiy qalqonli qandalalar orasida faqat 
bitta o‘simlik bilan oziqlanadigan monofag turlari ham mavjudligi ayrim ilmiy ma’lumotlarda keltirilgan. Bu tur -  
Chlorochroa pinicola (Mulsant & Rey, 1852) turi bo‘lib, faqat Qarag‘aydoshlar (Pinaceae) oilasiga mansub o‘simlik 
turlari bilan oziqlanadi. Shu bilan birga haqiqiy qalqonli qandalalar orasida polifag turlari ham keng tarqalgan. 
Polifitofag turlarining imago va lichinkalari oziqa tanlamay bir qancha oilaga mansub o‘simliklar bilan oziqlanib 
rivojlanadi va shu o‘simliklarga tuxum qo‘yib ko‘payadi. Bu tur - Halyomorpha halys (Stal, 1855) bo‘lib, 
tadqiqotlarimiz davomida 10 dan oshiq oilaga mansub 50 ga yaqin o‘simliklar bilan oziqlanishi qayd qilindi.   

Zoofag va zoofitofag haqiqiy qalqonli qandalalar asosan mayda zararkunanda hasharotlar (shira, qo‘ng‘iz, 
o‘rgimchakkana va boshq.) bilan oziqlanishga ixtisoslashgan bo‘ladi. Podisus maculiventris qandala turi bir qancha 
muhim iqtisodiy zararkunandalarni o‘z ichiga olgan 10 turdagi hasharotlar bilan oziqlanib foyda keltirishi aniqlandi.  

